
 

REPUBLIKA  E SHQIPERISE 

Keshilli i Ministrave 
                        

VENDIM 

         

Nr.  1352 ,  date   3.10.2008 

                                      

PER 

 

MIRATIMIN E RREGULLORES PER PARAPAKETIMET 
 

Ne mbeshtetje te neneve 100 e 119, te Kushtetutes, dhe te pikes 3, te nenit 35,  te ligjit nr. 9875, 

date 14. 2.2008 “ Per metrologjine”, me propozimin e ministrit te Ekonomise, Tregtise dhe 

Energjitikes , Keshilli i Ministrave                                  

 

             VENDOSI:  
 

1. Miratimin e rregullores per parapaketimet, sipas tekstit, qe i bashkelidhet ketij vendimi. 

 

2. Ngarkohet Ministria e Ekonomise, Tregtise dhe Energjitikes; Ministria e Bujqesise, Ushqimit  

    dhe Mbrojtjes se Konsumatorit dhe Ministria e Financave per zbatimin e ketij vendimi. 

 

 Ky vendim hyn ne fuqi  pas botimit ne Fletoren Zyrtare dhe i shtrin efektet e zbatimit te tij sipas 

percaktimeve te nenit 69, te ligjit nr. 9875, date 14.2.2008, “Per metrologjine”. 

 
 
                                                                                     KRYEMINISTRI 

                                                                                                          

            SALI  BERISHA  
 

  MINISTRI I EKONOMISE, 

TREGTISE DHE ENERGJITIKES 

 

              GENC RULI 

 

  Ne mungese dhe me porosi 

 

    ZEVENDESMINISTRI 

 

        ENNO BOZDO             

                          

 



                        “RREGULLORE  PER  PARAPAKETIMET”  

 

 
P jesa    I 

 

PERMBAJTJA 

 

 1. Kjo rregullore permban: 

 

 Parimet dhe kriteret kryesore te paketimit dhe parapaketimeve dhe kontrolli i tyre. 

 Parapaketimet ligjerisht te kontrolluara 

 Kerkesat metrologjike ndaj permbajtjes se sasise neto te parapaketimeve  

 Metoda reference per kontrollin e sasise (permbajtjes) neto te parapaketimeve dhe 

kerkesat ndaj instrumentave mates qe perdoren per percaktimin e permbajtjes se  

sasise neto te parapaketimeve. 

 Diapazonet e  sasive nominale te disa parapaketimeve me sasi nominale te njejte  

dhe llojet e produkteve qe i perkasin  

 Kriteret dhe metodat e kontrollit statistikor te permbajtjes te sasise neto te 

parapaketimeve dhe kriteret e pranimit te partise se  parapaketimeve; 

 Mbishkrimet dhe shenjat qe vendosen mbi etiketat tek parapaketimet , rregullat e 

shenimit dhe paraqitja grafike. 
 

 

                                                              Pjesa  II 

 

PARIMET DHE KRITERET KRYESORE TE PAKETIMIT DHE 

                         PARAPAKETIMEVE  DHE  KONTROLLI  I  TYRE 

 

2.1. Terma dhe Perkufizime  
 

a. -Sasia nominale e parapaketimit , ketej e tutje e quajtur “sasi nominale” – eshte sasia    

(ne mase ose volum) e nje produkti ne nje parapaketim, e deklaruar dhe e shenuar nga 

prodhuesi ne paketim (ambalazh) te nje parapaketimi , pa paketimin dhe pa materiale 

shtese ose produkte shtese te paketuar  se bashku me produktin  i cili do te permbahet ne 

parapaketim. Pra “sasia nominale” e parapaketimit eshte pesha ose vellimi ne 

parapaketim, qe do te thote sasia e produktit qe parapaketimi mendohet se permban. 

 

b. -“permbajtja aktuale” (permbajtja e vertete) eshte sasia e produktit qe permban ne fakt 

parapaketimi.  

  

c. -“gabimi i sasise ne nje parapaketim” eshte diferenca ndermjet sasise aktuale dhe sasise 

nominale  te parapaketimit. “Gabimi negativ” i nje parapaketimi eshte sasia me te cilen 

permbajtja aktuale e parapaketimit eshte me pak se sasia nominale.  

  

d. -”gabimi negativ i lejuar” i sasise neto te parapaketimit eshte devijimi (shmangia) 

maksimale qe lejohet qe  nje sasi neto te jete me e vogel se sasia e deklaruar  ne 



paketimin ( ambalazhin) e produktit. 

 

g. -“metoda referuese” – eshte nje metode e kontrollit te parapaketimeve e perdorur nga 

trupat ( organet) e kontrollit me qellim sqarimin e korrektesise se proçesit te paketimit te 

produktit.  

 

e. -“paketim” – eshte vendosja  e nje sasie ( porcioni) te matur e nje produkti ne nje 

paketim (ambalazh) individual me qellim shitjen e nje produkti te tille ne formen e nje 

parapaketimi. 

 

f. -“prodhues  i parapaketimeve (paketues)” – eshte nje sipermarres i rregjistruar ne 

organet perkatese, i cili mat porcione te nje produkti, i fut keto porcione ne nje paketim 

(ambalazh) individual dhe hedh parapaketimin per here te pare ne treg; per qellime te 

kesaj Rregulloreje, nje sipermares qe fut parapaketime ne hapsiren doganore te 

Shqiperise, ketej e tutje i quajtur “ importues”   do te trajtohet si prodhues, 

  

j.  -“parti e parapaketimeve” , ketej  e  tutje  e  quajtur  “parti” –  eshte  nje numur i 

caktuar i parapaketimeve identike qe kane te njejten sasi nominale, te paketuar ne te 

njejtat kushte dhe ne te njejten interval kohe.  

 

k. -“moster e nje partie parapaketimi” , ketej e tutje e quajtur ”moster”- eshte nje numur i 

caktuar parapaketimesh te marra ne nje menyre te çfaredoshme (te rastesishme)  nga  nje 

parti (dhe zgjidhet ne menyre te tille qe te jete sa me perfaqesuese e saj); dhe perdoret si 

baze per vleresimin e partise. 

 

l. - “etikete” – eshte çdo permbajtje e shkruar, shtypur ose vizatuar e kapur, e vendosur, e 

ngjitur, e stampuar, e formuar ose modeluar, e shkruar ne relief ose qe shfaqet ne nje 

paketim qe permban çdo produkt per qellime te shenimit, identifikimit ose dhenies se 

ndonje informacioni ne lidhje me produktin ose permbajtjen e paketimit. 

 

m. -“pesha e tares”, ketej e tutje e quajtur “tare” eshte pesha  e nje materiali te çfaredo 

natyre, e cila mbeshtjell produktin. 

 

n.  - “prodhues i madh i bukes” eshte ai subjekt qe ka te miratuar sistemin e kontrollit 

sasior te produktit te parapaketuar. 

 

o.- “prodhues i vogel i bukes” eshte ai subjekt qe nuk ka te miratuar sisitemin e kontrollit 

sasior te produktit te parapaketuar 

 

2.2.  Vendosja  ne Treg  

 

2.2.1. Parapaketimet vendosen  ne treg dhe ofrohen per shitje ne se ato plotesojne 

kerkesat e Pjeses III, te Kreut  V,  te Ligjit per Metrologjine dhe kerkesat e pergjitheshme 

dhe specifike  te pershkruara  ne kete  Rregullore.  

 

2.2.2 Personat (paketuesit) qe prodhojne ose importojne parapaketime sigurojne 



perputhjen e tyre me kerkesat e pershkruara ne kete Rregullore. 

 

2.2.3    Personat qe shesin parapaketime nuk lejohen te modifikojne perputhjen e tyre, me 

kerkesat e pershkruara   te siguruara nga prodhuesi ose importuesi . 

 

2.3  Konformiteti i parapaketimeve me kerkesat metrologjike  

 

2.3.1. Personat (paketuesit) te cilet prodhojne parapaketime qe mbajne shenje 

konformiteti, kryejne kontrollin e sasive neto te produkteve  per vleresimin e 

konformitetit te tyre me kerkesat e pershkruara. Ky kontroll do te kryhet sipas kritereve, 

dhe instrumenta mates ligjor te specifikuar ne Pjesa IV dhe Pjesa V, te kesaj Rregulloreje. 

 

2.3.2.  Personat e pikes 2.3.1, te cilet prodhojne parapaketime me sasi nominale te njejte  

do te fiksojne shenjen e konformitetit ne perputhje me kerkesat ne se ata: 

 

a. Disponojne nje sistem te kontrollit te saktesise (sistem te kontrollit te 

sasise) qe siguron plotesimin e kerkesave te vendosura ne kete Rregullore.  

b. Ruajne regjistrimet periodike  dhe rezultatet e vete-kontrolleve te kryera 

qe provojne konformitetin e sasive neto te parapaketimeve me kerkesat e 

specifikuara si dhe regjistrimet e masave korrigjuese te pershtateshme, te 

marra kur kontrolli ka treguar moskonformitet te sasive neto te 

parapaketimeve, me kerkesat e pershkruara. 

c. Paraqesin, me kerkese te inspektimit metrologjik te DPM-se, 

dokumentacionin e pikes 2.3.2.b, qe permban rezultatet e kontrollit dhe te 

masave korrektive te marra. 

 

2.3.3. Vleresimi i konformitetit me kerkesat metrologjike eshte pergjegjesi e prodhuesit, 

ndersa lejimi per vendosjen e shenjes shqiptare se konformitetit do te behet nga Drejtoria 

e Pergjitheshme e Metrologjise (DPM).  

 

2.3.4. Parapaketimet qe plotesojne te gjitha kerkesat e kesaj rregulloreje dhe sipas 

procedurave te pershkruara, te cilat mbartin shenjen shqiptare te konformitetit “c”, hidhen 

ne treg pa asnje testim paraprak ose kontroll metrologjik ligjor. 

 

2.3.5.  Shenja e Europjane e konformitetit  “e” njihet nga autoritetet shqiptare. 

Parapaketimet qe vijne nga shtetet anetare  te BE, te shenuara me shenjen e konformitetit 

„e“ vendosen  ne treg pa asnje testim paraprak ose kontroll metrologjik ligjor, pasi te 

konfirmohet me dokumentat shoqerues vlefshmeria  (vertetesia) e vendosjes ne etikete te 

kesaj shenje. 

2.3.6. Shenimi (vendosja) i shenjes se konformitetit ne parapaketime nuk eshte e 

detyrueshem, por vendosja e shenjes se konformitetit ne parapaketime te cilat nuk 

plotesojne kerkesat e pershkruara, perben shkelje te ligjit „Per metrologjine“ dhe  

ndeshkohet me gjobe.  

 

 

2.4 Kontrollet nga struktura e inspektimit metrologjik ne ambjentet e paketuesit, 



importuesit dhe ne treg.  

 

2.4.1. Sipas nenit Nr. 50, pika 1, e Ligjit „Per Metrologjine“ , parapaketimet jane subjekt 

i inspektimit metrologjk  ne prodhim, importim, vendosjen  ne treg dhe ofrimit per shitje 

sipas regullave dhe procedurave te pershkruara me poshte. 

 

2.4.2. Inspektimi metrologjik do te kryhet nepermjet: 

 

a. Vrojtimit (vezhgimit) 

b. Kontrolleve inspektuese (kontrolli statistikor ne ambjentet e prodhuesit ose 

importuesit sipas metodes se references te dhene ne Aneksin Nr.II). 

 

2.4.3.  Gjate vezhgimit inspektori mbledh te dhena per perputhjen e dispozitave te Ligjit 

“Per Metrologjine”  dhe kesaj Rregulloreje.  

 

2.4.4.  Parapaketimet i nenshtrohen  kontrolleve inspektuese ne ambjentet e prodhuesit 

ose importuesit konform paragrafit 7.2 te kesaj Rregulloreje ne rastet kur: 

a. gjate procesit te aprovimit te sistemit te kontrollit sasior te prodhuesit si dhe gjate 

monitorimit periodik te tij. 

b. kur ekziston nje njoftim me shkrim nga struktura pergjegjese e DPM, per 

rregjistrimin e paketuesve dhe importuesve  te parapaketimeve. 

c. kur gjate vezhgimit rezulton shkelje te pikes 7.3.3 te kesaj Rregulloreje.                   

d. kur prodhuesi ose importuesi nuk mban dokumentacionin per kontrollin e kryer 

sipas pikes 7.8. te kesaj Rregulloreje.  

e. kur ato nuk mbajne shenjen e konformitetit  “c” ose “e” 

 

2.4.5  Inspektimet jane  te planifikuara ose  te rastesishme  

 

      a.Per inspektimet e planifikuara prodhuesit dhe importuesit do te  supervizohen nje 

here ne vit 

                             

      b. Inspektimi  i rastesishem kryhet: 

 

          - ne se egziston nje njoftim me shkrim nga persona fizik ose juridik 

 

          - ne se egziston nje kerkese nga organet egzekutive ose te pushtetit vendor ose 

            nga organizate e mbrojtjes se konsumatoreve 

 

          -  ne baze te njoftimeve te shtypit 

          -   ne rast te parapaketimeve te prodhimit shqiptar te shenuar me shenjen e 

konformitetit  “c” ,   ose te prodhuar ne nje vend anetar te Bashkimit Europjan 

shenuar  me shenjen e konformitetit  “e”,  inspektimi metrologjik do te kryhet 

vetem ne se egzistojne dyshime te bazuara qe kerkesat metrologjike nuk jane 

plotesuar . 

 



2.4.6  Inspektimi metrologjik i personave qe prodhojne parapaketime (paketuesve) ne sasi 

nominale te njejte perfshin: 

 

a. Monitorimin e jashtem per perputhjen e mbishkrimeve ne paketime me 

kerkesat qe i perkasin atyre  

b. Egzaminimin e dokumentave   qe  konfirmojne   metoden e kontrollit te sasise  

                  neto  te  produkteve , madhesine dhe frekuencen e marrjes  se mostrave  ne nje 

                  parti te dhene. 

c. Metoden e kontrollit dhe kontrollin instrumentave  mates te perdorur per 

percaktimin e  sasise neto te parapaketimeve. 

d.   Egzaminimin e rezultateve te kontrollit te sasise neto te produkteve. 

e.   Egzaminimin e regjistrimeve  te  masave korigjuese te pershtateshme te marra  

      kur  kontrolli  ka treguar  moskonformitet te sasive neto te parapaketimeve me  

      kerkesat e specifikuara. 

f.    Kryerjen e kontrolleve inspektuese ne rastet e pikes 2.4.4 

  

2.4.7  Inspektimi metrologjik i personave qe prodhojne parapaketime (paketuesve) me 

sasi te ndryshme (jo te njejta) perfshin: 

 

a. monitorimin e jashtem per perputhjen e mbishkrimeve ne paketime me kerkesat  

    qe i perkasin atyre  

      b. verifikimin e metodave dhe te instrumentave mates te perdorur per  percaktimin  

          e sasise neto. 

c. matjen e sasise neto te produktit te partise se kontrolluar. 

 

2.4.8.  Inspektimi metrologjik i personave qe importojne parapaketime me sasi nominale 

te njejte perfshin: 

 

a. monitorimin e jashtem per perputhjen e mbishkrimeve ne paketime me kerkesat  

   qe i perkasin atyre  

      b.verifikimin e dokumentave te kontrollit  qe  konfirmojne perputhjen e partise se  

         importuar me kerkesat e sasive neto 

c. kryerjen e kontrolleve inspektuese ne rastet e pikes 2.4.4 

 

2.4.9  Inspektimi metrologjik i personave qe importojne parapaketime me sasi nominale 

jo te njejte  perfshin: 

 

            a. monitorimin e jashtem per perputhjen e mbishkrimeve ne paketime me kerkesat  

   qe i perkasin atyre  

b.  kryerjen e kontrolleve inspektuese ne rastet e pikes 2.4.4 

 

2.4.10.  Inspektimi metrologjik i personave te cilet ofrojne per shitje parapaketime 

perfshin: 

 

a. monitorimin e jashtem per perputhjen e mbishkrimeve ne paketime me kerkesat  

    qe i perkasin atyre  



 

b. kryerjen e kontrollit inspektues  te parapaketimeve ne se egzistojne dyshime   te 

   bazuara  qe personi qe ofron per shitje parapaketime ka modifikuar perputhjen e  

   sasise se produktit  me kerkesat e garantuara nga prodhuesi ose importuesi. 

 

2.4.11. Per shkelje te konstatuara nga kontrolli, inspektori vepron sipas dispozitave 

ligjore te nenit 60 te ligjit “Per Metrologjine”.  

  

2.4.12. Gjate inspektimit me prova shkateruese te parapaketimeve inspektori ka te drejte 

te marre mostra pa asnje shpenzim ne rastet kur: 

 

a. Kontrolli kryhet ne ambjentet (premisat) e prodhuesit. 

 

b. Kontrolli kryhet ne ambjentet (premisat) e importuesit dhe parapaketimet e 

kontrolluara rezultojne jo konform me kerkesat e deklaruara                                                                                                                                                                                                                                                                                                                                                                                                                                                                                                             

 

2.4.13  Ne sejcilin rast te pikes 2.4.12, marrja e mostrave do te behet sipas nje procedure 

te aprovuar , duke leshuar nje dokument me shkrim te nenshkruar dhe nga perfaqesuesi i 

subjektit te kontrolluar. 

 

2.4.15 Personat qe prodhojne, importojne, shperndajne dhe ofrojne per shitje 

parapaketime jane te detyruar te ndalojne hedhjen ne treg dhe/ose ti terheqin ato nga 

tregu, ne se nje inspektim metrologjik ligjor provon jo-konformitet te parapaketimeve te 

tyre me kerkesat e pergjitheshme dhe te specifikuara  dhe jokonformiteti i tyre nuk mund 

te eliminohet me masa korrigjuese te pershtateshme.  

 

2.5.  Bazuar ne nenin 47, te ligjit ”Per Metrologjine”, inspektimi metrologjik i 

parapaketimeve kryhet nga  Drejtoria e Inspektimit Metrologjik, pamvaresia e aktivitetit 

te se ciles, sigurohet nga vendosja e sistemit te menaxhimit te cilesise per trupat e 

inspektimit.  

 

 

Pjesa III 

 

PARAPAKETIMET LIGJERISHT TE KONTROLLUARA 

 

 

3.1 Fusha e zbatimit te kesaj Rregulloreje  

 

3.1.1. Kerkesat e pershkruara  te kesaj Rregulloreje,  zbatohen ne: 

a. parapaketimet me sasi nominale te njejte, me mase nga 5g deri 10 kg perfshire ose 

me volum nga 5 ml deri 10 L  perfshire
(*)

.  

b. Parapaketimet me sasi jo identike ( te ndryshme)  te matura sipas mases 

 



(*)
Per parapaketimet mbi 10 (kg,L) deri 50 (kg,L) nuk vendoset shenje  konformiteti dhe   

do te zbatohen   ne menyre te detyrueshme  vetem kerkesat pjeses IV dhe pjeses VIII, 

perjashtuar pikat 8.8 dhe 8.9 

 

3.1.2.  Kerkesat e pershkruara  te kesaj Rregulloreje nuk do te zbatohen per produktet e 

percaktuara ne nenin 35, pika 2, te Ligjit   ”Per Metrologjine” dhe per:  

 

       a. barnat mjekesore    
 b. produktet e metaleve te çmuara. 

    

3.2  Llojet e parapaketimeve  

 

3.2.1. Parapaketimet  ligjerisht te kontrolluara qe i referohen Nenit 35 , pikes 1 te Ligjit 

”Per Metrologjine”  jane: 

 

a. Produkte te lengeta ,te ngurta, gjysem te lengeta dhe gjysem te ngurta, 

perzjerjet e çfaredoshme te copave ose pjeseve te plota te ushqimeve te ngurta ne 

nje mjedis te lenget, me qellim shitje sipas peshes ose volumit te zgjedhura 

paraprakisht ne sasi  nominale te njejte  te permbajtjes , ketej e tutje te quajtur 

“parapaketime ne sasi nominale te njejte”; 

 

b. Buka per shitje me paketim 

 

c. Buka per shitje pa paketim e prodhuar nga prodhuesit e medhenj. 

 

3.2.2. Kjo Rregullore nuk do te zbatohet ne parapaketimet ne sasi nominale te njejte te 

lengjeve te listuara ne Aneksin Nr.1, qe kane per qellim vetem perdorimin ne bordet e 

aeroplaneve, anijeve dhe te trenave  ose per shitje ne duty-free shops (dyqanet pa taksa 

doganore) 

 

3.2.3. Kjo Rregullore nuk zbatohet per buken per shitje pa paketim (buken jo 

parapaketim) te prodhuar nga prodhuesit e vegjel.   

 

                                            P jesa   IV 

 

              KERKESAT  E   SASIVE  NETO  TE  PARAPAKETIMEVE  

 

4.1. Rregullat e kesaj pjese zbatohen per permbajtjet aktuale te produktit (peshe  ose 

volum) te quajtura “sasi neto”. 

 

4.2. Kerkesat per sasite neto do te zbatohen per: 

 

a. parapaketimet ne sasi nominale te njejte; 

 

b. buken ne sasi nominale te njejte me paketim dhe buken ne sasi nominale te 

njejte pa paketim te prodhuar nga prodhuesit e medhenj. 



 

c. parapaketimet me sasi jo nominale te njejte me qellim shitje sipas peshes dhe te 

paketuara ne sasi çfaredo, te cilat nuk jane zgjedhur paraprakisht, por jane percaktuar me 

matje. 

 

4.3. Parapaketimet  ofrohen per shitje sipas sasise nominale te deklaruar  nga paketuesi i 

tyre. 

 

4.4. Parapaketimet , sasia neto e te cilave eshte me e vogel se diferenca ndermjet sasise se 

deklaruar  dhe gabimit maksimal te lejuar negativ , do te konsiderohen difektoze. 

 

4.5. Parapaketimet ne sasi nominale te njejte  te prodhohen ne menyre te tille qe e gjithe 

partia te plotesoje njekohesisht  kerkesat qe vijojne: 

 

a. mesatarja e permbajtjes aktuale te partise se parapaketimeve, nuk duhet te jete 

me e vogel se sasia nominale e deklaruar. 

b. partia do te plotesoje kriterin e pranimit te dhene ne Aneksin nr.II; 

c. partia nuk permban asnje  parapaketim te papershtatshem qe ka nje gabim  dy 

here me te madh se gabimi negativ i lejuar per sasine nominale perkatese te 

produktit.  

  

4.6. Parapaketimet ne sasi nominale te njejte pa shenje konformiteti , prodhohen ne  

menyre te tille  qe e gjithe partia te plotesoje njekohesisht kerkesat qe vijojne: 

 

a. mesatarja e permbajtjes aktuale te partise se parapaketimeve, nuk duhet te jete 

me e vogel se sasia nominale e deklaruar. 

 

b. partia nuk do te permbaje parapaketime te papershtatshem  qe kane nje gabim  

dy here me te madh se gabimi negativ i lejuar per sasine nominale perkatese te 

produktit 

 

4.7. Gabimet negative te lejuara  ne permbajtjet e parapaketimeve  ne sasi nominale te 

njejte jane specifikuar ne Aneksin nr.III.     

4.8. Kerkesat referuar pikes  4.5 nuk zbatohen per peshen nominale te thate te deklaruar 

kur te dy peshat , pesha nominale neto  dhe pesha nominale e thate , jane deklaruar ne 

parapaketime ne pjeseza ose copa te tera te ushqimeve te ngurta  ne ambjente te lengeta. 

 
4.9. Parapaketimet ne sasi identike nga nje parti qe ploteson kerkesat e paragrafit 4.5 

mund te shenohen me shenjen e konformitetit. 

  

4.10. Prodhuesit (paketuesit) e parapaketimeve ne sasi nominale te njejte jane pergjegjes 

qe te sigurojne qe permbajtjet neto te tyre te plotesojne kerkesat e pikave 4.5 ose 4.6 

duke: 

 

a.        matur  gjate paketimit permbajtjen neto per secilin produkt ose  

 



b.         kryer kontrolle statistikore te prodhimit, me mostra  pas paketimit, per te 

            matur dhe kontrolluar permbajtjet neto te produkteve ne nje moster çfardo,  

            te partise. 

 

4.11. Sasia neto e bukes ne peshe nominale te njejte pa paketim  do te plotesoje kerkesat 

e pikes 4.5 gjate periudhes  nje deri  tre ore pas pjekjes. 

 

 4.12. Permbajtjet neto te produktit ne nje parapaketim ne sasi nominale jo te njejte do te 

jete e barabarte ose me e madhe se diferenca ndermjet sasise se deklaruar ne paketim dhe 

gabimit negativ te lejuar  te specifikuar ne Aneksin nr. IV 

 

4.13. Paketuesit e parapaketimeve ne sasi nominale jo te njejte  do te jene pergjegjes qe te 

sigurojne ato  dhe te plotesojne kerkesat e pikes 4.12 

 

 

                                              P jesa   V 

     

         METODAT DHE INSTRUMENTAT MATES QE PERDOREN PER    

                 PERCAKTIMIN E SASISE NETO TE PARAPAKETIMEVE  

 

 

5.1. Sasia neto e parapaketimeve e treguar ne njesi te mases percaktohet me ndihmen e 

instrumentave te peshimit,  nepermjet nje prej metodave qe vijojne: 

 

       a. direkt – matja direkte e permbajtjeve te sasise produktit pa paketimin; 

       b. indirekt: 

 

-Si nje diference midis peshes bruto te matur dhe peshes se tares 

individuale, ku i njejti paketim eshte peshuar perpara dhe pas procesit 

te mbushjes; 

 

-Si nje diference midis peshes bruto te matur dhe peshes mesatare te 

tares te parapercaktuar. 

5.2. Materiali paketues eshte çdo ambalazh prej letre, materiaial artificial, flete, tekstil, 

plastik,metal,qelq,etikete, etikete tatimore, ngjites, vula, kapse salciçes, dhe pesha tare e 

tyre mund te matet. Nuk perfshihet ne peshen tare  materiali me te cilin  jane mbeshtjelle  

embelsirat unike, çokollatat dhe copat  e tjera te vogla te bonbonerise  ose sheqerkave; si 

dhe per mbeshtjellset e salciçeve, kutite ose masat mbeshtjellese  me trashesi 1 mm  ose 

me pak dhe  prej levore   natyrale ose artificiale djathi. 

 

 

5.3.  Metoda e percaktimit te sasise neto referuar pikes 5.1, nenpika b, mund te perdoret 

vetem kur: 

 

a. Pesha mesatare e tares, ne dhjete pesha tare, eshte me e vogel se 10% e sasise 

nominale te deklaruar ,ose 



 

b.Pesha mesatare e tares, ne dhjete pesha tare, eshte me e madhe se 10% e sasise 

nominale te deklaruar, por devijimi i tyre standart eshte me i vogel se 1/10 e gabimit 

negativ te lejuar per sasine nominale te deklaruar.  

 

5.4.  Sasia neto e parapaketimeve e deklaruar ne njesi te volumit  do te percaktohet sipas 

njeres prej metodave qe vijojne: 

 

a. direkt, nepermjet matjeve direkte te permbajtjeve te produktit me ane te  

         instrumentave mates te volumit; 

 

b. indirekt, duke matur masen e produkteve dhe densitetin e tyre. 

 

5.5. Ne te gjitha operacionet per kontrollin e sasive te produkteve te shprehura ne njesi te 

volumit, vlera e perdorur per permbajtjet aktuale  do te matet  ose korrektohet  ne nje 

temperature 20º C, pamvaresisht se ne çfare temperature eshte kryer paketimi ose 

kontrolli. 

 

5.6. Pasiguria e matjeve te sasise neto se parapaketimeve nuk duhet te kaloje nje te pesten 

e  gabimit negativ te lejuar per permbajtjet nominale te deklaruara. 

 

5.7. Drejtoria e Pergjithshme e Metrologjise do te publikoje ne buletinin e saj zyrtar  

karakteristikat metrologjike te instrumentave mates qe do te perdoren per percaktimin      

( kontrollin) e sasise neto te parapaketimeve.  

 

5.8.  Instrumentat mates qe do te perdoren per kontrollin e sasise neto te parapaketimeve 

duhet te jene te pershtatshem dhe te verifikuara nga organet perkatese te DPM ose 

personat juridike te autorizuar per kryerjen e verifikimit te instrumentave mates ligjerisht 

te kontrolluar dhe qe mbajne shenja te vlefshme qe vertetojne kete verifikim.  

 

5.9. Paketuesit e parapaketimeve ruajne dokumentacionin qe verteton qe instrumentat 

mates te perdorur plotesojne kerkesat e kesaj Pjese.  

 

Pjesa VI 

 

DIAPAZONET  E SASIVE   NOMINALE  TE  PERMBAJTJEVE TE 

PARAPAKETIMEVE NE SASI IDENTIKE. SASIA DHE LLOJET E 

PRODUKTEVE QE I PERKASIN ATYRE 

 

6.1 Diapazonet e sasive nominale  dhe produktet qe i perkasin atyre jane listuar 

respektivisht ne Aneksin nr. I  

 

6.2. Paketuesit e produkteve te listuar ne Anekset nr. I, zgjedhin detyrimisht vlerat e 

sasive te tyre nominale,  prej diapazoneve  ketu te specifikuara  

 



6.3. Kerkesat e referuara ne piken  6.2 nuk do te aplikohen per parapaketimet te listuara 

ne Aneksin nr.I, kur ato kane per qellim vetem perdorimin ne bordet e aeroplaneve, 

anijeve dhe te trenave  ose per shitje ne duty-free shops (dyqanet pa taksa doganore).  

 

6.4. Diapazonet e lejuara te vlerave te sasive te produkteve qe i referohen pikes 6.2  do 

aplikohen per : 

 

a. paketimet individuale , kur nje multipako eshte e perbere nga dy ose me 

    shume paketime individuale qe kane per qellim te shiten individualisht; 

 

b. te gjithe multi pakon, kur eshte e perbere prej dy ose me shume paketimeve   

individuale qe nuk kane per qellim te shiten individualisht 

 

6.5.  Prodhuesit e parapaketimeve, te listuara sipas Aneksit nr.I, duhet te vendosin ne treg 

dhe te ofrojne per shitje keto parapaketime, vetem ne se sigurojne qe jane prodhuar sipas 

sasive nominale te pershkruara ne kete Aneks.  

 

P jesa   V II 

 

KRITERET E KONTROLLIT TE SASISE NETO DHE METODAT  

E KONTROLLIT TE PARAPAKETIMEVE. KRITERET E PRANIMIT 

DHE DOKUMENTACIONI 

 

7.1.  Kontrolli i sasise neto te  parapaketimeve do te kryhet nga: 

 

a. Paketuesit (prodhuesit) e parapaketimeve ne sasi nominale te njejte; 

 

b. Drejtoria e Pergjithshme e Metrologjise  gjate miratimit dhe monitorimit te 

sistemit  te kontrollit sasior te prodhuesit si dhe gjate ushtrimit te inspektimit 

metrologjik sipas Ligjit “Per Metrologjine” 
 

7.2. Drejtoria e Pergjithshme e Metrologjise kryen kontrollet sipas metodave reference 

ose metoden praktike, per kontrollin statistikor te vendosur ne Aneksin Nr. II ne rastin e 

parapaketimeve ne sasi nominale te njejte ; 

 

7.3. Kontrolli statistikor i parapaketimeve ne sasi nominale te njejte kryhet ne perputhje 

me kriteret qe vijojne: 

 

a. devijimi  i sasise neto mesatare te parapaketimeve  ne nje moster prej sasise  

neto te deklaruar ; 

           

  b. perqindjes se parapaketimeve difektoze ne nje moster; (TU1) 

 

c. prezences  ne nje moster te  parapaketimeve te papershtateshme  qe kane  nje 

gabim negativ dy here me te madh se gabimi negativ i lejueshem; (TU2) 

 



7.4.  Prodhuesit e parapaketimevene me sasi (nominale te njejte  vendosin vete per 

metoden e kontrollit qe do te perdorin dhe do te organizojne proçeduren e kontrollit, ne 

menyre te tille qe te sigurojne qe parapaketimet e tyre te plotesojne kerkesat ndaj 

permbajtjes neto te produktit referuar pikave 4.5 dhe 4.7. 

 

7.5 Prodhuesit e parapaketimeve percaktojne, ne varesi te rezultateve te kontrollit, 

madhesine e partise se inspektimit si dhe madhesine dhe frekuencen e marrjes se 

mostrave. 

 

7.6.  Personat referuar paragrafit 7.1.a, do te dokumentojne dhe ruajne rregjistrimet e 

kontrolleve te kryera nga ata vete. 

. 

7.7.   Rregjistrimet e kontrollit duhet te  vertetojne qe keto kontrolle , se bashku me masat 

korigjuese dhe rregullimet qe ata e kane pare te aresyeshme te behen, sigurojne qe jane 

hedhur ne treg vetem parapaketimet qe plotesojne kerkesat ndaj sasise neto te tyre.  

 

7.8. Prodhuesit e parapaketimeve ne sasi nominale te njejte ruajne dokumentacionin e 

kontrollit, i cili duhet te permbaje: 

 

a. nje pershkrim te metodes se kontrollit te perdorur; 

b. rregjistrimet e matjeve  dhe te rezultateve te perpunimit  dhe kontrollit;  

c. te dhena per veprimet korrigjuese te marra kur jokonformiteti  i sasise neto te 

parapaketimeve me kerkesat e specifikuara eshte eliminuar.. 

d. rregjistrime te tjera qe tregojne vezhgimin e metodes se kontrollit te pershkruar. 

 

7.9.  Regjistrimet referuar paragrafit 7.8 duhet te mbahen saktesisht, qartesisht, te 

njekuptimshme  dhe te paaneshme. 

 

7.10.  Regjistrimet e paragrafit 7.8 duhet te ruhen ne  mbartes qe te lejojne arkivim te 

sigurte  dhe mundesine qe jene  te kuptueshme dhe  lehtesisht te lexueshme  

 

7.11. Rregjistrimet qe i referohen paragrafit 7.8 duhet te mbahen kronologjikisht deri ne 

nje periudhe kohe deri kur produkti eshte i pershtatshem per perdorim, por jo me pak se 

nje vit  nga data e kryerjes se kontrollit. 

 

P jesa   V I I I 

 

 

RREGULLAT  PER VENDOSJEN E MBISHKRIMEVE NE PARAPAKETIME SI 

                      DHE FORMA  DHE PARAQITJA GRAFIKE E SHENJES 

                                                  SE KONFORMITETIT 
 

 

8.1. Parapaketimet do te mbartin mbishkrime  te parashikuara nga neni 37, pika 1 e Ligjit 

“Per Metrologjine”. 

 



8.2.  Te gjitha mbishkrimet mbi paketim te parapaketimit  do te vendosen ne menyre te 

tille qe te jene te paheqshme, lehtesisht te lexueshme dhe te dukeshme ne parapaketim ne 

kushte normale te paraqitjes. 

 

8.3.  Permbajtjet neto te produktit  ne parapaketim do te deklarohet: 

 

a. per produktet te lenget  ne njesi te volumit ; 

 

b. per  produktet e ngurta ne njesi te mases. 

 

c. Parapaketimet me produkte ne formen e aerosoleve duhet te shenohen sipas 

volumit  madje edhe ne rastin  kur eshte parashikuar shenimi  i produktit sipas 

mases.  Si kapacitet volumor , do te vendoset volumi  i fazes se lenget.  

-Shperndaresit e aerosoleve duhet te tregojne kapacitetin nominal total te 

kontenjerit. Ky tregim do te behet ne menyre te tille qe te mos krijoje ngaterime 

me volumin nominal te permbajtjes. 

-Produktet qe shiten ne shperndaresit e aerosoleve  nuk nevojitet te shenohen 

me peshen nominale te permbajtjeve te tyre  

 

           d. Duke u shmangur nga 8.3.b do te shenohen sipas volumit parapaketimet (me  

viskozitet te larte):   

                     -  verniqet dhe bojrat e gatshme per perdorim, 

                     - artikujt kozmetike, detergjentet lares dhe pastrues  si dhe   pastat e  

                       pastrimit dhe produktet e shendetit  

                     - pasta e dhembeve.  

 

8.4.  Paragrafi 8.3.b nuk zbatohen, ne se parapaketimi do te  shprehet  ne njesi matese 

tjeter nga masa.  

 

8.5.  Permbajtjet nominale te produktit (mase ose volum) ne parapaketime  do te 

deklarohet:  

 

a.ne gram ose kilogram per masen  

 

b.ne mililitra, centilitra dhe ne litra per volumin 

8.6. Vlera e sasise se deklaruar  do te shenohet  me germa te pakten:  

 

a.  6 mm lartesi , ne se sasia nominale kalon 1000 g ose 1000 ml (100 cl); 

 

b. 4 mm lartesi, ne se sasia nominale eshte nga 1000g  ose 1000 ml (100 cl) 

(perfshire)   deri ne 200 g ose 200 ml (20 cl), pa perfshire ato;  

 

c. 3 mm lartesi ne se sasia nominale eshte nga 200 g ose 200 ml (20 cl) (perfshire)               

deri  ne 50 g ose 50 ml (5 cl), pa i perfshire ato; 

d. 2 mm lartesi ne se sasia nominale  nuk eshte me teper se 50 g ose 50 ml (5 cl). 

 



8.7. Vlera e sasise se deklaruar duhet te ndiqet nga simboli ose nga emri i njesise se 

matjes. Simbolet duhet te shenohen si vijon  :  

         

  a. per produktet e lengeta ( njesite e volumit) ne  ml, mL, cl, cL, L ose l ;       

           

  b. per produktet e ngurta ( njesite e mases) ne g ose kg , dhe simbolet nuk  

          duhet te ndiqen nga shenja e  pikesimit pas tyre 

 

8.8.  Shenja konformitetit  do te jete te pakten 3 mm e larte dhe e vendosur ne te njejten 

fushe pamje si dhe treguesi i permbajtjes nominale.  

 

8.9.   Kjo shenje do te kete formen, permasat dhe paraqitjen grafike sipas Aneksit V 

 

8.10. Nje shenje ose mbishkrim duhet te  bashkangjitet ne parapaketim, e cila duhet te 

identifikoje prodhuesin ose importuesin dhe kerkesa minimale eshte emri ose marka, se 

bashku me kodin postar ose nje kod gjeografik. Kur emri nuk eshte ai i paketuesit ose i 

importuesit, emri duhet te cilesohet me shprehjen ”prodhuar per…...” qe tregon lidhjen qe 

ka ky person me produktin. 

 

 

                                                                                                    

      Aneksi  Nr I 
 

DIAPAZONET E SASIVE NOMINALE  TE PERMBAJTJES SE DISA 

PARAPAKETIMEVE  

 
 

 1-  Produkte te shitura sipas volumit ( sasia ne ml ) 

 

Lengjet 

 

 

Volumi nominal i permbajtjeve te lejuara ne ml 

Vere e pagazuar Ne intervalin nga 100 ml deri ne 1500 ml , vetem 8 sasi nominale qe vijojne 

 

        ml  :  100 – 187 – 250 – 375 – 500 – 750 – 1 000 - 1 500 

 

Vere e verdhe (e 

bardhe) 

Ne intervalin nga 100 ml deri 1 500 ml, vetem sasia nominale qe vijon 

        

     ml  :  620 

 

Vere e gazuar Ne intervalin  nga 125 ml deri 1 500 ml , vetem 5 sasite nominale qe vijojne 

       

     ml : 125 – 200 – 375 – 750 – 1 500  

 

Vere liker Ne intervalin nga 100 ml deri ne 1 500 ml , vetem 7 sasi nominale si vijon 

    

     ml : 100 – 200 – 375 – 500 – 750 - 1 000 – 1 500 



 

Veree 

aromatizuar  

Ne intervalin  nga 100 ml deri ne 1500 ml , vetem 7 sasi nominale si vijon 

   

     ml : 100 – 200 – 375 – 500 – 750 – 1 000 – 1 500 

 

Pije alkolike (Pije 

te forta ) 

Ne intervalin 100 ml deri 2 000 ml ,vetem 9 sasite nominale si vijon 

    

    ml : 100 – 200 – 350 – 500 – 700 – 1000 - 1 500 - 1 750 - 2 000 

 

 

 

 

2- Perkufizimet e produktit 

 

Vere e pagazuar 

 

Vere prej rrushi te fresket, perfshire vererat e pasuruara me alkool; musht 

rrushi: 

Kodi sipas nomenklatures se mallrave dhe tarifa doganore (Kodi NC 2204) 

 

 

Vere e verdhe (e 

bardhe) 

 

Vere prej rrushi te fresket, perfshire vererat e pasuruara me alkool; musht 

rrushi;  me emertimin e origjines: “Côtes du Jura”, “Arbois”, “L’Etoile” dhe 

‘Château-Chalon” 

Kodi sipas nomenklatures se mallrave dhe tarifa doganore (Kodi NC 2204) 

 

 

Vere e gazuar 

 

Vere prej rrushi te fresket, perfshire vererat e pasuruara me alkool; musht 

rrushi; 

Vere spumante 

Kodi sipas nomenklatures se mallrave dhe tarifa doganore (Kodi NC 2204 10) 

 

 

Vere liker 

 

Verera te tjera , musht rrushi me fermentim te penguar apo kufizuar nga shtesa 

e alkoolit; 

Kodi sipas nomenklatures se mallrave dhe tarifa doganore (Kodi NC 2204 21 – 

2204 29) 

 

 

Vere e 

aromatizuar  

 

Vermuth dhe verera te tjera prej rrushi te fresket, aromatizuar me bime apo me 

substanca aromatizuese; 

Kodi sipas nomenklatures se mallrave dhe tarifa doganore (Kodi NC 2205) 

 

 

Pije alkolike (Pije 

te forta) 

 

Alkool etilik jo i denatyruar i nje force alkoolike ndaj volumit prej me pak se 

80% vol; pije alkoolike, likere dhe alkoole te tjera: 

Kodi sipas nomenklatures se mallrave dhe tarifa doganore (Kodi NC 2208) 

 



Aneksi  Nr II 
 

 

METODA REFERENCE PER KONTROLLIN STATISTIKOR ME MOSTRA TE 

PARTIVE TE PARAPAKETIMEVE NE SASI NOMINALE TE NJEJTE 

 

Metoda reference per kontrollin statistikor te partive te parapaketimeve me sasi nominale 

te njejte do jete ne dy pjese: 

 

 A. nje kontroll qe mbulon permbajtjet aktuale te çdo parapaketimi ne nje moster; 

 B. nje kontroll per mesataren e permbajtjeve aktuale te secilit parapaketim ne nje moster. 

 

Nje parti parapaketimesh do te konsiderohet e pranueshme ne se rezultatet e te dy ketyre 

kontrolleve plotesojne kriteret e pranimit. 

 

Partia e inspektuar do te permbaje parapaketime  me sasi nominale te njejte, te te njejtit 

tip dhe te njejtes linje prodhimi, te paketuar ne te njejtin vend. 

 

Madhesia e partise qe do te inspektohet   do te percaktohet si vijon: 

 

1. Kur parapaketimet kontrollohen ne fund te linjes se paketimit, numuri i seciles 

parti do te jete i barabarte me maksimumin e prodhimit orar te paketimit pa 

ndonje rregullim ose aksion korrektiv tjeter, me perjashtimm te atyreve normale. 

 

2. kur parapaketimet kontrollohen ne depo, partia do te perfshije te gjitha 

parapaketimet e livruara  simultanisht te shoqeruara nga i njejti dokument livrimi 

ose te gjitha parapaketimet e disponueshme te te njejtit tip. 

 

Ne te gjitha rastet e tjera madhesia e parties do te kufizohet tek 10 000 njesi. Ajo duhet te 

ndahet ne se eshte me e madhe se 10 000 njesi. 

 

Per partite me te vogla se 100 parapaketime , kontrolli pa shkaterrim  do te jete 100%. 

 

Gabimi i bere gjate matjes se permbajtjes aktuale te parapaketimeve nuk duhet te kaloje 

nje te pesten e  gabimit negative te lejuar per sasine nominale te deklaruar te 

parapaketimit. 

 

Kur pesha mesatare e tares  eshte e nevojshme per percaktimin e sasise neto, ajo do te 

percaktohet me:  

1. kur mesatarja e dhjete pesha tare,  eshte me e vogel ose e barabarte me 10% te 

sasise nominale, 

2. kur mesatarja e njezete e pese pesha tare,  eshte me teper se 10% te sasise 

nominale por devijimi standart i tyre eshte me pak se 1/10 e gabimit negative te 

lejuar per sasine nominale te deklaruar.  

 



A. Kontrolli i permbajtjes aktuale te nje parapaketimi. 

 

I. Kontrolli statistikor me mostra. 

 

Kontrolli statistikor me mostra ka dy plane marrje mostrash: 

a. njeri plan marrje mostre per testim pa shkaterrim, testim qe nuk perfshin hapjen e 

paketimit (jo shkaterrimin e amballazhit) 

b. tjetri plan marrje mostre per testimin me shkaterrim, testim qe perfshin hapjen e 

paketimit (shkaterrimin e amballazhit) 

 

Sipas ketij kontrolli, ne rastin e provave (testimit) pa shkaterrim, aplikohet nje plan 

dyfish i mostrave ose plan me moster te vetme;  dhe ne rastin e provave (testimit) me 

shkaterim, aplikohet plan i vetem (unik) i marrjes se mostrave. 

  

Ne varesi te madhesise se partise se inspektimit, madhesia e mostrave percaktohet sipas 

tabeles nr.1 dhe nr. 1/a, per testimin pa shkaterim; dhe sipas tabeles nr.2, per rastin e 

testimit me shkaterim. 

  

Nje numur i mjaftueshem parapaketimesh do te merret ne menyre te rastesishme (te 

çfardoshme) nga partia dhe keshtu nen-mostrat mund te merren prej tyre, kur aplikohet 

testim me plan dyfish te marrjes se mostrave. 

 

Nen-mostrat e nevojshme do te merren ne menyre te çfardoshme nga mostra e pare dhe 

shenohen.  Ky shenim do te perfundoje perpara se te fillojne operacionet e matjeve. 

 

Percaktohen permbajtjet aktuale te parapaketimeve dhe rezultatet regjistrohen. Numuri i 

njesive te parapaketimeve  difektoze llogaritet pas matjeve.  

 

Sipas ketij kontrolli vendimi per pranimin ose refuzimin e partise merret sipas  

alternatives se kritereve- numuri i parapaketimeve difektoze ne nje parti krahesuar me 

kriteret e pranimit ose refuzimit  te marra prej: 

 

1. tabelave nr. 1 dhe nr.1/a  per testimet pa shkaterim ; 

2. tabeles nr. 2  per testimet  me shkaterim .  

 

Testimet pa shkaterrim  

 

Numuri i pare i parapaketimeve te kontrolluara eshte i njejte me numurin e njesive ne 

nen-mostern e pare , siç tregohet ne planin dyfish te marrjes se mostrave: 

 

1. ne se numuri i njesive difektoze te gjetura ne mostren e pare eshte me i vogel 

ose i barabarte kriterin e pare te pranimit, partia konsiderohet e pranueshme 

per kete kontroll; 

 



2. ne se numuri i njesive difektoze te gjetura ne mostren e pare eshte i barabarte 

ose me i madh se kriteri i pare i refuzimit , partia refuzohet; 

 

3. ne se numuri i njesive difektoze te gjetura ne mostren e pare bie (rezulton) 

ndremjet kriterit te pare te pranimit dhe kriterit te pare te refuzimit, nje nen- 

moster e dyte kontrollohet, numuri i njesive te se ciles eshte treguar ne plan    

( per marrjen e mostrave). 

 

Njesite difektoze te gjetura ne nen-mostren e pare dhe nen-mostren e  dyte mblidhen se 

bashku dhe : 

4. ne se numuri total   i njesive difektoze eshte me i vogel se, ose i barabarte me 

kriterin e dyte te pranimit , partia do te konsiderohet e pranueshme per kete 

kontroll;  

5. ne se numuri  total i njesive difektoze eshte me i madh se, ose i barabarte me 

kriterin e dyte te refuzimit , partia do te refuzohet.  

 

Kriteret per pranimin ose refuzimin e partive te parapaketimeve ne sasi nominale te 

njejte te kontrolluara me testim pa shkaterrim.  

Tabela nr. 1 

Numuri ne 

parti  

Mostrat  Numuri i njesive difektoze 

Rangu Numuri Numuri total  Kriteri i 

pranimit 

Kriteri i 

refuzimit 

100 deri 500 1
re

 30 30 = 1  3 

2
te
 30 60  4  5 

501 deri 3200 1
re

 50 50  2  5 

2
te
 50 100  6  7 

3201 e siper 1
re

 80 80  3  7 

2
te
 80 160  8  9 

 

Kriteret  e pranimit ose te refuzimit te partise se parapaketimeve ne sasi nominale te 

njejte  per kontrollin me prova pa shkatrrim  per metoden praktike (moster e vetme) 

 

Tabela nr. 1/a 
 

Numuri ne 

parti  

 

 

Numuri ne 

moster  

Numuri i parapaketimeve difektoze 

 

 

Faktori -  k 

Numuri i pranimit  Numuri i refuzimit 

100 - 500 50 3 4 0,379 

500- 3200 80 5 6 0,295 

3201 e siper 125 7 8 0,234 

 

Testimi shkaterues 

 



Punonjesit e DPM do te perdorin testimin me shkaterrim  vetem kur testimi pa shkaterrim 

eshte i pamundur te aplikohet sepse: 

 

1. nuk jane te disponueshme paketime bosh  te te njejtit tip dhe material;  

2. ka nje variacion te madh te peshes se tares se matur:  

 

a).mesatarja e tares ne  10  pesha tare eshte me i madh se 10 % e sasise 

nominale te deklaruar;   

b).devijimi standart i 10 peshave tare eshte me i madh se 1/10 e gabimit 

negativ te lejuar  per sasine nominale te deklaruar. 

Testimi shkaterrues kryhet ne perputhje me planin unik te marrjes se mostrave ne te cilin 

numuri i parapaketimeve te kontrolluara eshte i barabarte me numurin e parapaketimeve 

ne moster dhe: 

1. ne se numuri i njesive difektoze te gjetura eshte me i vogel se, ose i barabarte 

me kriterin e pranimit, partia e prapaketimeve do te konsiderohet e 

pranueshme; 

2. ne se numuri  i njesive difektoze te gjetura  eshte i barabarte me , ose me i 

madh se kriteri i refuzimit , partia e parapaketimeve refuzohet 

 

Kriteret e pranimit dhe refuzimit te partise se parapaketimeve ne sasi nominale te 

njejte te kontrolluara me testim shkaterrues. 

Tabela nr. 2 

Numuri ne parti Numuri ne 

moster 

Numuri i 

parapaketimeve 

te kontrolluara 

Numuri i njesive difektoze  

Kriteri i 

pranimit 

Kriteri i 

refuzimit 

Sidoqofte 

numuri( 100) 

 

20 

 

20 

 

= 1 

 

  2 

 

II. Kontrolli total (100%)  i parapaketimeve ne nje parti. 

 

 Kontrolli total aplikohet vetem per partite qe permbajne me pak se 100 njesi. Ne kete 

rast kryhet vetem kontrolli me testime pa shkaterrim. Ne kete kontroll partia do te 

pranohet kur njesite difektoze te gjetura jane baraz  ose me pak se 2.5% 

 

Kontrolli i permbajtjes aktuale mesatare te parapaketimeve individuale qe 

perbejne nje parti.  

 

I.  Kontrolli statistikor me mostra   

 

Nje parti parapaketimesh do te konsiderohet e pranueshme  ne se vlera mesatare          

n

x
x

i


 



 e permbajtjeve aktuale   xi   e  n   parapaketimeve  ne nje moster eshte me e madhe se 

vlera e kriterit te pranimit: 

                     

s
n

t
Q

a

n .
)1( 



 
 

 

Ne kete formule: 

 

Qn = sasia nominale e deklaruar e parapaketimit , 

n = numuri i parapaketimeve ne  moster  per kete kontroll,  

s =  devijimi standart i vleresuar i permbajtjeve aktuale te  partise,  

t(1 – α) = 0.995 niveli i besimit i nje shperndarje te Shtudent me   ν = n – 1  shkalle lirije  

 

Llogaritjet  

 

1. Permbajtja aktuale mesatare e mostres 

Ne se  ix
  eshte vlera e matur per permbajtjen   aktuale  e  i - njesie  ne nje moster qe 

permban  n  njesi , atehere mesatarja  e vlerave te matura per mostren merret nga 

llogaritja qe vijon: 

            n

x

x

ni

i

i


 1

 

2. Devijimi standart  “s” 

Vlera e vlersuar e devijimit standart  s   merret nga formula: 

 

              s =  )xx
2

i
1

- .
1

1 






n

in
 

 

 

Kriteret e mesatares 

per pranimin ose refuzimin e partise se parapaketimeve ne sasi nominale te njejte, 

per kontrollin me prova jo shkateruese. 

  

Tabela nr.  3 

 

 

Numuri ne 

parti  

Mostrat Kriteret  ne  g ose ml 

 

Rangu 

 

Numuri 

 

Numuri 

total 

Kriteri i 

pranimit  

s
n

t
Qx

a
n .

)1( 


 

Kriteri i refuzimit 

  

x < s
n

t
Q

a
n .

)1( 
  



100 deri 500 1
re

 30 30 x ≥Qn-0.503 s x <Qn-0.503 s 

2
te
 30 60 x ≥Qn-0.344 s x <Qn-0.344 s 

501 deri 3200 1
re

 50 50 x ≥Qn-0.379 s x <Qn-0.379 s 

2
te
 50 100 x ≥Qn-0.262 s x <Qn-0.262 s 

3201 e siper 1
re

 80 80 x ≥Qn-0.295 s x <Qn-0.295 s 

2
te
 80 160 x ≥Qn-0.207 s x <Qn-0.207 s 

 

 

 

Kriteret  per mesataren 

Per pranimin ose refuzimin e parties se parapaketimeve ne sasi nominale te njejte 

per kontrollet me prova shkateruese. 

Tabela nr. 4 

 

Numuri ne parti  

 

Numuri 

ne moster 

 

Numuri i 

parapaketimeve 

te kontrolluara 

Kriteret ne g ose  ml 

Kriteri i pranimit  

 

s
n

t
Qx

a
n .

)1( 
  

Kriteri i refuzimit 

x < s
n

t
Q

a
n .

)1( 
  

Sidoqofte 

numuri  ( 100) 

 

20 

 

20 

 
x ≥Qn-0.640 s 

 
x <Qn-0.640 s 

 

 

Kontrolli total (100%) i  parapaketimeve ne nje  parti. 
 

Kontrolli total zbatohet vetem per partite qe permbajne me pak se 100 njesi. Nje parti do 

te pranohet nga ky  kontroll total, kur vlera mesatare e sasise aktuale eshte me e madhe 

ose e barabarte  se sasia nominale e deklaruar. 

 
 

Aneksi  Nr. III 

 
GABIMET NEGATIVE TE LEJUARA NE PERMBAJTJET E 

PARAPAKETIMEVE NE SASI NOMINALE TE NJEJTE 

 

Sasia nominale (Qn, Vn)  ne gram ose 

mililitra  (g, ml) 

Gabimi negativ i lejuar  

si  % e  Qn ose Vn g ose ml 



 

        5   deri  50 

nga   50  deri 100 

nga 100  deri  200 

nga 200  deri  300 

                     nga 300  deri  500 

   nga 500  deri  1 000 

 nga 1 000   deri  10 000 

                mbi 10 000 deri  15 000 

              mbi 15 000   deri  50 000 perfshire 

 

9 

- 

4.5 

- 

3 

- 

1.5 

- 

1 

 

- 

4.5 

- 

9 

- 

15 

- 

150 

- 

 

Vlerat e gabimeve negative te lejuara, te dhena ne tabele  ne perqindje,te llogaritura ne 

njesi te volumit ose te peshes , do te rumbullakosen tek vlera me e afert e nje te dhjetes se 

gramit ose mililitrit.  

 

                                                                                                            Aneksi  Nr IV 

 

GABIMET NEGATIVE TE LEJUARA TE PERMBAJTJEVE TE DEKLARUARA 

TE  PARAPAKETIMEVE NE SASI  JO TE NJEJTE  

 

 

Pesha neto e treguar ne gram (g) Gabimi negativ i lejuar ne gram (g) 

 

Me pak se  100 

nga 100 deri 500 

nga   500 deri 2 000 

nga  2 000 deri 10 000 

 

1 

2 

5 

10 

                     

 

 

                                                                                                     Aneksi  Nr V 

 

 

 

I - SHENJA SHQIPTARE  ” c ” E VLERESIMIT TE KONFORMITETIT TE 

PARAPAKETIMEVE 

 

 



                     Shenja “c” : Paraqitja grafike e formes dhe permasat 
 

  

 

 II - SHENJA EUROPJANE  “ e ” KONFORMITETIT TE PARAPAKETIMEVE 

    

 
 

Shenja europjane ”e” : Paraqitja grafike e formes dhe permasat



 


